
J. P.U. 78.
AKTA KERAJAAN TEMPATAN 1976

UNDANG-UNDANG KECIL MENCEGAH KEKOTORAN
(MajLis DakraAH MERSING) (PINDaAN) 2011

Papa menjalankan kuasa yang diberikan oleh seksyen 73 dan seksyen 102
Akta Kerajaan Tempatan 1976 [Akza 171], Pihak Berkuasa Negeri membuat
undang-undang kecil yang berikut:

Nama, pemakaian dan permulaan berkuat kuasa

I. (1) Undang-undang Kecil ini bolehlah dinamakan Undang-Undang
Kecil Mencegah Kekotoran (Majlis Daerah Mersing) (Pindaan) 2011 dan
hendaklah dipakai hanya bagi kawasan Majlis Daerah Mersing.

(2) Undang-Undang Kecil ini hendaklah mula berkuat kuasa pada tarikh
ia disiarkan dalam Warta.

Tafsiran

2. Dalam Undang-undang Kecil ini, melainkan jika kandungan ayatnya
menghendaki makna yang lain—

“pangunan” termasuklah sebuah rumah, pondok, bangsal atau kepungan
beratap, sama ada digunakan bagi maksud kediaman manusia atau selainnya
dan juga sesuatu tembok, pagar, pelantar, tangki najis, tangki bawah tanah,
pementasan, pintu pagar, tiang, pilar pagar pancang, bingkai, papan dinding,
pelancar, limbungan, dermaga, jeti, pelantar pendaratan, kolam renang, jambatan,
landasan kereta api, talian penghantaran kabel, talian penyiaran, talian paip
atas atau struktur lain tumpangan atau asal;

“sampah-sarap kebun” ertinya sampah-sarap dari kebun dan pekerjaan
pertanian;

“pegawai kesihatan” ertinya pegawai yang pada masa itu menjalankan
tugas seorang pegawai kesihatan, Majlis Daerah Mersing;

“kekotoran” termasuklah mana-mana habuk, pasir tanah, tanah merah,
batu kelikir, tanah liat, batu, kertas, abu, bangkai, sampah-sarap, daun dan
ranting, rumput, jerami, kotak, tong, bendera, cukuran, rambut, bulu, habuk
gergaji, sampah-sarap kebun, sampah-sarap kandang, sampah-sarap perniagaan,
baja, sampah, botol, kaca, tin, bekas makanan, pembalut makanan, sisa-sisa
makanan atau benda-benda lain atau barang-barang lain;

“pasar” termasuklah mana-mana tempat awam yang biasanya digunakan
untuk menjual binatang, atau daging, ikan, buah-buahan, sayur-sayuran atau
lain bahan-bahan makanan yang mudah busuk untuk kegunaan manusia dan
untuk menjual atau berbagai jenis kain-kain, dan termasuklah semua tanah
dan premis yang digunakan dengan apa cara sekalipun untuk tujuan tersebut
atau yang berkaitan dengannya;

“halangan” ertinya sckatan semua atau sebahagian daripada jalan atau
tempat awam yang menyebabkan kesusahan yang tidak munasabah kepada
orang ramai;

“penghuni” ertinya orang yang menduduki mana-mana premis atau menjaga,
menguruskan atau mengawalnya sama ada untuk dirinya sendiri atau sebagai
¢jen untuk orang lain tetapi tidak termasuk penumpang;

“pemunya”

(@) dari segi mana-mana tanah atau bangunan, ertinya pemilik tanah itu,
dan jika pada pendapat Yang Dipertua pemilik tanah itu tidak boleh
dikesan, orang yang pada masa itu menerima sewa premis-premis itu
berkaitan dengan perkataan yang digunakan sama ada untuk dirinya
sendiri atau sebagai ejen atau sebagai pemegang amanah untuk orang
lain atau sebagai penerima atau yang menerimanya jika premis-premis
itu disewakan kepada penyewa;

(b) dalam kes bangunan yang dibahagi-bahagikan, termasuklah perbadanan
pembangunan pengurusan dan mana-mana subsidiari pemilik;

“tempat kunjungan orang ramai” termasuklah sebuah bangunan atau
suatu tempat yang tertutup yang digunakan atau dibina atau diubahsuai
untuk digunakan sama ada secara biasa atau kadang-kalanya sebagai masjid,
surau, gereja, kuil atau suatu tempat di mana sembahyang beramai-ramai
atau upacara agama dilakukan, bukan sebuah rumah kediaman yang hanya
digunakan untuk tujuan kediaman atau sebagai pawagam, panggung, dewan
orang ramai, bilik sandiwara, bilik tari menari orang ramai, bilik syarahan
orang ramai, atau bilik pameran orang ramai atau sebagai sebuah tempat
orang ramai berhimpun yang dibenarkan masuk ke dalamnya dengan tiket
atau lainnya atau digunakan atau dibina atau diubahsuai untuk digunakan
sama ada secara biasa atau untuk lain-lain maksud awam;

“pasar awam” ertinya sebuah pasar yang dipunyai, disewakan atau
diselenggarakan oleh Yang Dipertua;

“tempat awam” termasuklah tiap-tiap jalan raya awam, lebuh, jalan,
jambatan medan, gelanggang, lorong-lorong, kaki lima, siar kaki, perarakan,
dermaga, jeti, pangkalan, sungai, anak sungai, terusan, parit, tali air, taman
awam atau tanah lapang dan tiap-tiap pawagam, pelbagai jenis tempat hiburan
awam atau tempat-tempat kunjungan awam di mana dikenakan pembayaran
untuk memasuki ke dalam atau di mana orang ramai bebas masuk;

“pemegang gerai” ertinya berkaitan dengan sebuah pasar awam seseorang
yang dilesenkan oleh Yang Dipertua untuk jualan di dalam kawasan pasar awam
dan berkaitan dengan sebuah pasar persendirian seseorang yang dibenarkan
oleh pemegang lesen pasar tersebut untuk menjual di dalam kawasan pasar
itu dan di dalam kedua-dua hal itu termasuklah orang yang menjaga gerai-
gerai tersebut;

“sampah sarap kandang” ertinya tahi atau kencing kuda, lembu, kambing,
babi atau lain-lain binatang ternakan dan benda-benda yang disapu atau
sampah sarap dalam parit daripada mana-mana kandang atau bangsal lembu
atau tempat-tempat untuk menyimpan kambing, babi atau lain-lain binatang
ternakan;






